ՀԻՄՆԱՎՈՐՈՒՄ    
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2021 ԹՎԱԿԱՆԻ ՀՈՒԼԻՍԻ 8-Ի N 1133-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1.
Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2020 թվականի դեկտեմբերի 30-ի N2215-Ն որոշման մեջ փոփոխություններ և լրացումներ կատարելու մասին» Կառավարության 2021 թվականի հուլիսի 8-ի N1133-Ն որոշմամբ Սևանա լճի շրջակայքում ջրածածկման ենթակա տարածքներում անտառմաքրման աշխատանքներն անմիջականորեն «Սևան» ԱՊ» ՊՈԱԿ-ի միջոցով իրականացնելու նպատակով նախատեսում է ձեռք բերել համապատասխան մասնագիտացված մեքենամեխանիզմներ (1 բեռնաբարձող և բեռնաթափող էքսկավատոր, 1 բուլդոզեր-տրակտոր, 1 ինքնաթափ բեռնատար մեքենա)։ 1155 «Բնական պաշարների և բնության հատուկ պահպանվող տարածքների կառավարում և պահպանում» ծրագրի 32002 «Սևանա լճի ջրածածկ անտառտնկարկների մաքրման նպատակով 
տեխնիկական միջոցների ձեռքբերում» միջոցառման իրականացնող մարմին է հանդիսանում շրջակա միջավայրի նախարարությունը։ Օրենքով սահմանված կարգով ձեռք բերված գույքը շրջակա միջավայրի նախարարությունը պետք է տրամադրի «Սևան» ԱՊ» ՊՈԱԿ-ին՝ սեփականության իրավունքով։
2. Առաջարկվող կարգավորման բնույթը

 Նախագծով առաջարկվում է  ապահովել 2021 թվականի հուլիսի 8-ի N1133-Ն որոշման N 8 հավելվածով նախատեսված գնման առարկաների սեփականության իրավունքով տրամադրման և գրանցման գործընթացը «Սևան» ազգային պարկ» պետական ոչ առևտրային կազմակերպությանը։
3. Ակնկալվող արդյունքը

Որոշման նախագծի ընդունմամբ կկրճատվի լրացուցիչ վարչարարությունը և կխնայվեն ֆինանսական և ժամանակային ռեսուրսներ։
4.
Նախագծի մշակման գործընթացում ներգրավված ինստիտուտները և անձինք

Շրջակա միջավայրի նախարարություն։
5.
Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Ներկայացված նախագիծը բխում է Կառավարության 2021-2026թթ. ծրագրի 4.10 բաժնի՝ «Սևանա լճի էկոհամակարգային հավասարակշռության և կենսաբազմազանության պահպանումը, վերականգնումը, վերարտադրումը, բնականոն զարգացումն ու խելամիտ օգտագործումը» ուղղությունից։
